
GOUVÈNÈ CUOMO SIYEN YON LEJISLASYON KI REBATIZE YON PATI NAN VWA 

PAVE AN NAN MOHAWK VALLEY AN LONÈ YON EWO KI MOURI 
 
 
Gouvènè Andrew M. Cuomo anonse jodia li te siyen yon lejislasyon pou rebatize yon 
pati nan vwa pave ki nan Mohawk Valley an lonè yon Marine Lame Etazini (U.S. 
Marine) ki te mouri pandan li t ap sèvi nasyon nou an. 
 
Lejislasyon an, (S.6955A/ A.9556B), batize yon vwa pave, ki kòmanse depi kafou Wout 
Eta 357 ak Wout 28 nan minisipalite Franklin epi ki fini nan limit minisipalite Sidney, epi 
li pral rele kounye an “Corporal Nicholas K. Uzenski Memorial Highway.” 
 
Gouvènè Cuomo deklare: “Kaporal Uzenski te yon abitan New York ki te gen kouraj 
ak yon solda ki te resevwa meday epi ki te vin pèdi lavi li pandan li t ap sèvi nasyon nou 
an. Nou onore valè ak sakrifis li te fè an epi grasa lejislasyon sa a, nou pral prezève 
memwa li pou lavni.”  
 
Kaporal Nicholas K. Uzenski, 22, ki soti Franklin, Konte Delaware, te trajikman pèdi lavi 
li nan dat 11 janvye 2010 pandan Operation Enduring Freedom ann Afghanistan. 
Kaporal Uzenski te yon Marine ki te resevwa meday: li te resevwa Meday Sèvis Defans 
Nasyonal, Meday Sèvis Asistans Sekirite Entènasyonal OTAN, Meday Onè Kò Naval ak 
Marine, Meday Sèvis Gè Global kont Tewowism ak Purple Heart.  
 
Senatè James L. Seward deklare: “Otowout, pak ansanm ak lòt pwen repè sèvi kòm 
selebrasyon pou fanm ak gason ki te sèvi epi ki te sakrifye lavi yo pou pwoteje libète 
nou yo. Chak fwa nou wè non yon veteran sou yon plak oswa yon pano, nou ta dwe 
reflechi sou valè moun sa a epi di mèsi. Kaporal Nicholas K. Uzenski te sèvi nan lame 
avèk bravou, kouraj epi alejans san fay anvè peyi li ak kanmarad solda li yo epi li te bay 
lavi li kòm sakrifis. Mwen fyè pou fè pwogrese pwojè-law sa a, pou kreye yon 
selebrasyon espesyal pou kenbe memwa Kaporal Uzenski vivan, epi mwen apresye 
Gouvènè Cuomo patisipe nan bèl salitasyon sa a pou tout lavni.” 
 
Manm Asanble Clifford W. Crouch deklare: “Se yon onè pou mwen te ka ede fè 
adopte lejislasyon sa a anfavè Marine Lame Etazini (U.S. Marine) Kaporal Nicholas K. 
Uzenski ak fanmi li. Li te bay vi li pou peyi li epi nou toujou pral sonje li nan kè nou. 
Lefèt pou nou batize pati sa a nan Wout 357 Eta New York la pou selebre memwa li, se 
yon ti jès pou nou kapab onore li epi pou sonje moun ki te bay vi yo pou peyi nou an.” 

